
Ganh Youbingz

Miz 11 aen saujsu minzcuz seiqdaih youq -
Gvangjsih youq, cawzliux Veizcuz caeuq Hancuz gangj
vahgun yungh Sawgun, gizyawz saujsu minzcuz cungj
miz vah bonjfaenh. Gwnhgi guek raeuz mizgven
cwngewz, gij yozyau miz saujsu minzcuz lai haenx
wngdang yungh vah saujsu minzcuz guh cawj
hwnjdangz, guek raeuz doihengz daengx guek yungh
bujdunghva, haicanj vahminzcuz — Sawgun sanghyij
gyauyoz.

Dangqnaj, gih raeuz mbouj doeng Sawgun saujsu
minzcuz digih hwnjdangz yungh gij vah haenx dwg:
Youq siujyoz gaihdon vah minzcuz caeuq vahgun cung)
yungh, daengz hwnj cuhcungh le couh yungh vahgun
hwnjdangz. Aenvih minzcuz yozswngh haeuj yozyau
gaxgonq cungj dwg gangj vah minzcuz de, gyoengqde
naemjsiengjs gyauhliuz cungj dwg yungh vah bonj
minzeuz, hwnj hag le cij ciepcuk vahgun Sawgun,

yungh Sawgun gyaucaiz. Youq dihnenzgiz sonhag seiz,

lauxsae aeu dawz Sawgun hoiz baenz vah bonj
minzecuz, hagseng cij rox eigsei govwnz. Yienghneix,
lauxsae yungh rengz lai, hagseng yozsiz bungzdaengz
gunnanz hix gig lai,gyauyoz giva nanz son ndaej liux,
gyauyoz cizlieng nanz ndaej daezsang. Vih ganjvaiq
daezsang Bouxcuengh digih hagseng hanyij suijbingz,
Gih Yinzminz Cwngfuj youq 1981 nienz gietdingh
youq Bouxcuengh digih haicanj Sawcuengh haeuy;
yozyau sawqniemh. 20 bi daeuj, gyoengq guh minzcuz
yijvwnz caeuq lauxsae guh liux haujlai yenzgiu, ndaej
cwngzciz gig hung, miz haujlai gingniemh, cungjgez ok
liux “aeu Cuengh guhcawj, Cuengh Gun giethab, aeu
Cuengh coi Gun,Cuengh Gun cungj rox "aen gyauyoz
fuengcim neix, doiq lajmbanj Bouxcuengh digih
gyauyuz fazcanj, cozyung gig hung. Daengz seizneix,
gih raeuz miz 23 aen yienh 24 aen cuhcungh, 64 aen
siujyoz.61 aen gyauyozdenj haicanj cang han sangh yij-
vwnz sonhag sawqniemh, lijlun caeuq sizcenj cungj
cwngmingz le,aeu fazcanj minzcuz digih gyauyuz,dwg
liz mbouj ndaej vah minzcuz.

Vihliux cienzmienh daezsang cang han sangh yij-

vwnz lauxsae gyauyoz suijbingz, Swcigih Gyauyuz-

dingh cujciz conhgyah.yozcej bien bonj saw{Gvangjsih
Cang Han Song Yijvwnz Gyauyoz Yenzgiu) neix, gij
neiyungz de doiq gih raeuz baenzlawz guh ndei cang
han song yijvwnz gyauyoz, daezsang Bouxcuengh
hagseng hanyij suijbingz guh liux haujlai damqcaz, miz
itdingh yozsuz gyaciz, hix miz itdingh saedyungh
gyaciz. Bonj saw neix cuzbanj, doiq doidoengh gih
raeuz haicanj cang han song yijvwnz gyauyoz,
daezsang Bouxcuengh gyauyuz gyauyoz suijbingz

cozyungh gig hung.

( Cozcej : Gvangjsih Bouxcuengh Sweigih

Yinzda Cangzveijvei Fu Cujyin)

